
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-Ի N718-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Աշխատանքի և սոցիալական հարցերի նախարարություն  
	28.07.2021թ.

	
	N 040/46082-2021

	Հաշվի առնելով, որ նախագծի N 1 հավելվածով հաստատվող ստուգաթերթի հարցաշարի 25-րդ, 43-րդ, 46-րդ, 50-րդ հարցերն ընդհանուր բնույթի են (վերաբերելի են բոլոր աշխատողներին) և հիմք ընդունելով ՀՀ աշխատանքային օրենսգրքի 33-րդ հոդվածի (2021 թվականի հուլիսի 1-ից ուժի մեջ մտած նոր խմբագրությամբ) կարգավորումները՝ առաջարկում ենք նշված հարցերը նախատեսել բոլոր աշխատողների, այլ ոչ թե միայն մինչև 18 տարեկան անձանց, հղիների կամ երեխա խնամող աշխատողների համար:
	Չի ընդունվել: 
Տվյալ ստուգաթերթը կիրառվելու է աշխատողների առողջության պահպանման և անվտանգության ապահովման նորմերի վերահսկողության ոլորտում, ուստի և նշված հարցերը վերաբերում են մինչև 18 տարեկան անձանց, հղիների կամ երեխա խնամող աշխատողների՝ վնասակար և վտանգավոր գործոնների առկայության պայմաններում աշխատանքի անվտանգության պահպանման ապահովմանը: Աշխատաժամանակի համընդհանուր վերահսկողության հարցերը կընդգրկվեն այս պահին մշակման փուլում գտնվող աշխատանքային իրավունքների պահպանման նկատմամբ վերահսկողության ստուգաթերթում: 

	2. Առողջապահության նախարարություն

	23.07.2021թ.

	
	N 020/45095-2021 

	Առաջարկություններ և առարկություններ չունի:
	Ընդունվել է:

	3. Էկոնոմիկայի նախարարություն

	13.09.2021թ.

	
	N 033/56644-2021

	Նախագիծը 20.07.2021թ. թիվ 48/51.1/24184-2021 գրությամբ ուղարկվել է Էկոնոմիկայի նախարարություն և սահմանված ժամկետում դիրքորոշում չի ներկայացվել:

	Նախագծի 1-ին կետն ու 1-ին ենթակետն առաջարկում ենք ներկայացնել մեկ կետով՝ հաշվի առնելով այն, որ կատարվող փոփոխությունը մեկն է:
	Չի ընդունվել: 
Նշված մոտեցումը կիրառվել է արդեն իսկ հաստատված բոլոր ստուգաթերթերում: ՀՀ արդարադատության նախարարության փորձագիտական եզրակացությամբ նշված դրույթի վերաբերյալ որևէ առարկություն չի ներկայացվել: Միաժամանակ՝ տվյալ առաջարկությունը ներկայացվել է սահմանված ժամկետի ուշացումով և միասնական մոտեցումն ապահովելու նպատակով թողնվում է անփոփոխ:  

	Նախագծի 1-ին կետի 1-ին ենթակետից առաջարկում ենք հանել «N 1» բառերը։
	Ընդունվել: 
Կատարվել է համապատասխան փոփոխություն:  

	Նախագծին կից ներկայացրած հավելվածի գլխագրերի վավերապայմանները խմբագրման կարիք ունեն։
	Ընդունվել: 
Կատարվել է համապատասխան փոփոխություն:  

	Անհրաժեշտ է հաշվի առնել նաև այն, որ «Հայաստանի Հանրապետության կողմից «Եվրասիական տնտեսական միության մասին» 2014 թվականի մայիսի 29-ի պայմանագրին միանալու վերաբերյալ» 2014 թվականի հոկտեմբերի 10-ի պայմանագրի թիվ 3 հավելվածի 49-րդ և «Եվրասիական տնտեսական միության մասին» 2014 թվականի մայիսի 29-ի պայմանագրի 52-րդ հոդվածի 2-րդ կետերին համապատասխան՝ ՀՀ տարածքում Մաքսային միության հանձնաժողովի 2011 թվականի հոկտեմբերի 18-ի թիվ 823 որոշմամբ ընդունված «Մեքենաների և սարքավորումների անվտանգության մասին» (ՄՄ ՏԿ 010/2011) տեխնիկական կանոնակարգն ուղղակի կիրառվում է 2016 թ․ հունվարի 2-ից։
Հայաստանի Հանրապետության օրենսդրությամբ սահմանված պարտադիր պահանջներին համապատասխանության գնահատման մասին փաստաթղթերը, որոնք տրամադրվել կամ ընդունվել են Մաքսային միության տեխնիկական կանոնակարգերի տեխնիկական կարգավորման առարկա հանդիսացող արտադրանքի առնչությամբ, նախքան 2016 թվականի հունվարի 2-ը վավերական են՝ մինչև դրանց գործողության ժամկետի ավարտը, բայց ոչ ուշ, քան մինչև 2018 թվականի հունվարի 2-ը։ 
Սկսած 2016 թվականի հունվարի 2-ից՝ Հայաստանի Հանրապետության օրենսդրությամբ ավելի վաղ սահմանված պարտադիր պահանջներին արտադրանքի համապատասխանության գնահատման մասին փաստաթղթերի տրամադրումը կամ ընդունումը չի թույլատրվում. 
Մինչև 2018 թվականի հունվարի 2-ը թույլատրվում են նշված տեխնիկական կանոնակարգերի տեխնիկական կարգավորման առարկա հանդիսացող արտադրանքի արտադրությունն ու շրջանառության մեջ դնելը՝ Հայաստանի Հանրապետության օրենսդրությամբ սահմանված պարտադիր պահանջներին համապատասխան՝ վերոնշյալ համապատասխանության գնահատման մասին փաստաթղթերի առկայության դեպքում։
	Չի ընդունվել: 
[bookmark: _GoBack]Ստուգաթերթում ներառված են Հայաստանի Հանրապետությունում ներկայիս գործող իրավական ակտերով նախատեսված պահանջներ:

	4. Ֆինանսների նախարարություն

	27.07.2021թ.

	
	N 034/45628-2021 

	Առաջարկություններ և առարկություններ չունի: 
	Ընդունվել է: 

	5. Արդարադատության նախարարություն

	05.09.2021թ.

	
	N 035/54897-2021 

	1. Նախագծի 1-ին կետում «ՀՀ» հապավումն անհրաժեշտ է բացել՝ նկատի ունենալով Հայաստանի Հանրապետության կառավարության 2020 թվականի ապրիլի 30-ի N 718-Ն որոշման վերնագիրը և «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը, որի համաձայն՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է: 


	2. Նախագծով հաստատվող հավելված 1-ի (այսուհետ՝ Հավելված 1) վերևի աջ անկյունում «Նախագծի» և «ՀՀ կառավարության 2020 թվականի ապրիլի 30-ի N 718-Ն որոշման Հավելված N 4» բառերն անհրաժեշտ է հանել, քանի որ լրացվում է ոչ թե նոր N4 հավելված, այլ տվյալ հավելվածում նոր ստուգաթերթ:
	Ընդունվել է: 


	3. Հավելված 1-ով նախատեսվող ստուգաթերթի վերնագիրն անհրաժեշտ է վերանայել՝ նկատի ունենալով այն հանգամանքը, որ ՀՀ կառավարության 2020 թվականի ապրիլի 30-ի N 718-Ն որոշման Հավելված N 4-ում արդեն իսկ առկա է նման վերնագրով ստուգաթերթ:









Միաժամանակ, Հավելված 1-ում N 4.3 ստուգաթերթի համարակալումն անհրաժեշտ է վերանայել՝ նկատի ունենալով այն հանգամանքը, որ ՀՀ կառավարության 2020 թվականի ապրիլի 30-ի N 718-Ն որոշման Հավելված N 4-ում առկա է միայն N 4.1 ստուգաթերթ: Այս դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի պահանջներից:
	Չի ընդունվել: 
Ստուգաթերթի վերնագրում նշվում է ընդհանուր բնագավառը, որից հետո մասնավորեցվում է գործունեության տեսակով պայմանավորված ոլորտի անվանումով: Նշված մոտեցումը կիրառվել է արդեն իսկ հաստատված բոլոր ստուգաթերթերում: Միաժամանակ, ստուգայցի ժամանակ յուրաքանչյուր ստուգաթերթ կիրառվում է որպես առանձին փաստաթուղթ, ուստի անհրաժեշտ է ստուգաթերթի նախաբանում առկա լինի և՛ ընդհանուր անվանումը և՛ մասնավոր ոլորտը:

Չի ընդունվել: 
ՀՀ կառավարության 2020 թվականի ապրիլի 30-ի N 718-Ն որոշման Հավելված N 4-ը 27.05.21 թ.-ին. լրացվել է N 4.2 ստուգաթերթով:

	4. Հավելված 1-ի ողջ տեքստում պարբերությունների համարակալումն անհրաժեշտ շտկել, իսկ չհամարակալված պարբերություններն համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Չի ընդունվել: 
Տվյալ կոնտեքստում կիրառելի չէ, քանի որ ողջ տեքստը վերաբերում է հավելվածում ներառվող ստուգաթերթին, որը ներկակայացված չէ առանձին հոդվածների, մասերի, կետերի, ենթակետերի կամ պարբերությունների տեսքով: Նշված մոտեցումը կիրառվել է արդեն իսկ հաստատված բոլոր ստուգաթերթերում:



